Татарстан Республикасы Апас районы Апас урта  гомуми белем бирү, аерым фәннәрне тирәнтен өйрәнү мәктәбенең татар теле һәм әдәбияты укытучысы Сафиуллина Энҗе Данис кызының педагогик эшенә бәяләмә.
                                                         Туган елы: 1970.
                                                         Белеме: Казан дәүләт  педагогия      

                                                         институты - 1994 ел.  

                                                         Филология һәм тарих факультеты.

                                                         Эш стажы – 28 ел.
                                                         I квалификацион категорияле укытучы.

      Сафиуллина Энҗе Данис кызы Апас урта мәктәбендә 1998 елдан бирле эшли. Энҗе Данис кызы зур тәҗрибә туплаган, педагогик осталыкка ия укытучы. Дәресләрне фәнни яктан төгәл, методик яктан дөрес оештыра, һәр дәресе җентекләп уйланылган, иҗади, бай материаллар белән тулыландырылган, һәр укучысының психологик һәм яшь үзенчәлеген яхшы аңлап, балаларның күңел дөньясына үз предметы, ана теле мөмкинлекләре ярдәмендә тирәнрәк үтеп керә ала. Укучыларда халкыбызның телен, гореф-гадәтләрен, күркәм йолаларын, тарихи үткән юлын белүне һәм хөрмәт итәргә өйрәтүне максат итеп куя. Моның өчен укыту-тәрбия процессында эффектлы алымнар сайлау һәм яңадан-яңа технологияләрне өйрәнеп, иҗади файдалану-аның төп эш алымы булып тора. Шушы максат һәм бурычларны тормышка ашыруны күздә тотып, ул “Укучыларның иҗади сәләтләрен үстерү, аларда әдәп – әхлак сыйфатлары тәрбияләү” дигән методик тема өстендә эшли. 
     Дидактик принципларга нигезләнеп, күрсәтмәлелек, проблемалылык юлларына таянып, үстерелешле укыту методларын оста куллана.

     Укучыларга индивидуаль якын килеп, укытучы һәр класста үзләштерү мөмкинчелекләрен, сәләтләрен, активлыкларын исәпкә алып, укытуны төркемнәргә бүлү ысулы белән оештыра. Һәр төркемгә төрле дәрәҗәдәге биремнәр эшли. Балаларга кызыклы һәм биремле  тестлар кулланып, сүз һәм эчтәлек өстендә эшне уңышлы оештыра.

      Энҗе Данис кызы  иҗади үсеш технологиясе буенча уңышлы эш алып бара. Район укытучыларына ачык дәресләр күрсәтә, чыгышлар ясый.      Укытучының бүгенге көндә берничә укучысы республикабызның югары уку йортларында тел белгечлеге буенча белем ала, күбесе инде район һәм Казан  мәктәпләрендә татар теле һәм әдәбиятын укыта. 

      Сафиуллина Энҗе Данис кызы дәресләрендә милли-төбәк компонентын уңышлы файдалана, алдынгы информацион технологияләрне куллана. Аның Апас төбәгенә багышланган “Апасым-туган ягым”, Җ.Вәлиди, Ш.Галиев, М.Гайнуллин, Г.Хуҗи иҗатларын чагылдырган  методик кулланмалары бар.  

      Укытучы балаларны әдәпле, инсафлы, тормышка яраклы кешеләр итеп тәрбияләүгә җитди игътибар бирә. Ул укучылар белән үзара аңлашып, ихтирамлылык мөнәсәбәте аша аралаша, укучыларга хөрмәт белән карый, яңадан-яңа эшләргә рухландыра. Укучыларның тәрбиялелек дәрәҗәсен ачыклап, эшне системалы алып бара.

      Энҗе Данис кызы үзенең укучыларын төрле бәйгеләргә һәм олимпиадаларга бик теләп хәзерли. Аның укучылары арасыннан Хәлилова Гөлзия 2013 елда татар теле һәм әдәбиятыннан үткәрелгән республикакүләм олимпиадада призер булды, Газыймова Илүзә “Зирәк тиен” бөтенроссия бәйгесендә III урын яулады. Зыятдинова Гөлнар 2014 елда ТР Прокуратурасы, ТР Мәгариф һәм фән министрлыгы тарафыннан оештырылган республикакүләм сочинениеләр бәйгесенең призеры булып танылды. 2015-2016 елда Сафиуллин Инсаф һәм Зыятдинова Гөлнар ТР Мәгариф һәм фән министрлыгы, ТР Язучылар берлеге тарафыннан оештырылган “Илһам” бөтенроссиякүләм яшь язучылар  бәйгесенең лауреатлары булдылар. Зыятдинова Гөлнар шулай ук Бөек Җиңүнең 70 еллыгына багышлап үткәрелгән  республикакүләм фәнни – гамәли конференциядә III урын яулады.

     Берничә укучысы – Яруллина Адилә, Зыятдинова Гөлнар, Хәлилова Лилия, Дәүләтшина Эльвина, Латыйпова Аделина Казан Дәүләт Федераль университеты тарафыннан татар теле буенча  уздырылган регионара фән олимпиадасында катнашып, призерлар булып танылдылар һәм II турга уздылар.  ТР Мәгариф һәм фән министрлыгы, Казан Дәүләт Федераль университеты тарафыннан оештырылган  татар теле һәм әдәбиятыннан Халыкара олимпиаданың Интернет – турында катнашучы укучылары да күп.       

     Энҗе Данис кызының укучылары шулай ук ел саен уздырылучы “Ватан”, “Дулкыннар”, “Созвездие – Йолдызлык”, ”Илһамлы каләм”, “Шигъри Сабантуй”  бәйгеләрендә, “Шәҗәрәләр – нәсел агачы”  фәнни – гамәли конференциясендә актив катнашалар һәм  призлы урыннар алалар. Укучыларының тикшеренү эшләре төрле җыентыкларда басылып чыга.
     Сафиуллина Энҗе Данис кызы  үзенең һөнәри осталыгын, эш тәҗрибәсен район, республика күләмендә дә уртаклаша. Ачык дәресләр, класстан тыш чаралар күрсәтә, татар теле һәм әдәбияты укытучылары семинарларында, фәнни-гамәли конференцияләрдә  чыгышлар ясый. 2014 елда ТР Мәгариф һәм фән министрлыгы, ТР Мәгарифне үстерү институты тарафыннан оештырылган “Педагогик остаханә” бөтенроссиякүләм татар теле һәм әдәбияты укытучылары  бәйгесенең III дәрәҗә Дипломына лаек булды. 

       2016 елда районда татар теле һәм әдәбияты укытучылары арасында уздырылган “Мастер - класс” бәйгесендә катнашып, “Белем бирү эшчәнлегендә заманча информацион технологияләрне оста файдаланган өчен” номинациясе җиңүчесе булды һәм грамота белән бүләкләнде.

     Э.Д.Сафиуллинаның  “Йолдыз” район газетасында, республикабызның “Мәгариф” фәнни – педагогик журналында, татар теле һәм әдәбияты укытучылары берләшмәсе Интернет ресурсларында методик кулланмалары һәм эшкәртмәләре басылып тора.

      Укытучы эшчән, яңалыкка омтылучан, эзләнүчән. Ул барлык коллегалары, ата-аналар, укучылар арасында абруй һәм хөрмәт казана. Үзенең белеме, иҗади сәләте, тырышлыгы белән туган телебезгә, халкыбызга хезмәт итә.

